
аmpicilin


Prije upotrebe lijeka pažljivo pročitajte ovo uputstvo
-  Uputstvo sačuvajte. Možda ćete željeti ponovo da ga pročitate
-  Ako imate dodatnih pitanja, obratite se svom ljekaru ili farmaceutu
-  Ovaj lijek je propisan lično Vama i ne smijete ga dati drugome. Drugome ovaj lijek može da škodi, čak i ako ima znake bolesti slične Vašima
-  Ako bilo koje od neželjenih djelovanja postane ozbiljno ili ako primijetite neželjena djelovanja koja ovdje nisu navedena, molimo Vas recite to Vašem ljekaru ili farmaceutu. 

Uputstvo sadrži:
1. Šta je lijek Ampicilin Alkaloid i za šta se koristi
2. Prije nego počnete uzimati lijek Ampicilin Alkaloid 
3. Kako uzimati lijek Ampicilin Alkaloid 
4. Moguća neželjena djelovanja
5. Kako čuvati lijek Ampicilin Alkaloid 
6. Dodatne informacije


1.  ŠTA JE LIJEK AMPICILIN ALKALOID I ZA ŠTA SE KORISTI

Ampicilin Alkaloid sadrži aktivnu supstancu ampicilin koji pripada grupi antibiotika koji se zovu penicilini. Koristi se za liječenje bakterijskih infekcija uzrokovanih mikroorganizmima osjetljivim na ampicilin. Ampicilin Alkaloid djeluje tako što ubija bakterije koje izazivaju infekcije. 
Ampicilin Alkaloid se koristi za liječenje mnogih infekcija kao što su infekcije uha, nosa ili grla, pluća (kao što su bronhitis i upala pluća), mokraćnog mjehura ili mokraćne cijevi, bubrega, ženskih reproduktivnih organa, želuca i crijeva i gonoreje (infekcija se prenosi spolnim putem).


2.  PRIJE NEGO POČNETE UZIMATI LIJEK AMPICILIN ALKALOID

Nemojte uzimati Ampicilin Alkaloid ako:
· ste alergični (preosjetljivi) na ampicilin, na bilo koji drugi beta-laktamski antibiotik (kao penicilin ili cefalosporin) ili na bilo koju od pomoćnih supstanci ovog  lijeka (pogledati dio 6 „Dodatne informacije“).

Upozorenja i mjere opeza
Obavijestite svog ljekara prije uzimanja ovog lijeka  ako:
· ste imali osip na koži ili oticanje lica i vrata kada ste uzimali bilo koji antibiotik
· znate da ste alergični na ampicilin, penicilin, cefalosporin (ili bilo koji drugi antibiotik) ili bilo koju od pomoćnih supstanci ovog lijeka (pogledati dio 6 „Dodatne informacije“)
· imate mononukleozu (virusno oboljenje)
· imate problema s bubrezima ili jetrom
· imate bolesti probavnog sistema kao što je npr. pseudomembranozni kolitis
· ste koristili alopurinol ili probenecid za stanja kao što je giht
· ste trudni ili mislite da ste možda trudni ili dojite
· imate šećernu bolest (ampicilin može uticati na rezultate testiranja šećera u mokraći)
· treba da napravite testove za provjeru krvi, obavijestite svog ljekara da koristite ovaj lijek prije nego što napravite testove (ampicilin može kratkotrajno promijeniti broj krvnih ćelija)

Uzimanje drugih lijekova sa lijekom Ampicilin Alkaloid
Molimo Vas da obavijestite svog ljekara ili farmaceuta o svim lijekovima koje koristite ili koje ste nedavno koristili, uključujući i one koje ste kupili bez recepta.


To je posebno važno ako koristite bilo koji od sljedećih lijekova:
· bakteriostatski antibiotici (hloramfenikol, eritromicin, tetraciklin i sulfonamidi)
· alopurinol
· probenecid

Uzimanje hrane i pića sa lijekom Ampicilin Alkaloid
Ampicilin Alkaloid uzmite na prazan želudac pola sata do sat prije obroka s vodom (punom čašom).

Trudnoća i dojenje
Pitajte svog ljekara ili farmaceuta za savjet prije nego što počnete da koristite bilo koji lijek!
Ampicilin Alkaloid koristi ćete tokom trudnoće ili dojenja samo ako Vaš ljekar procijeni da je to neophodno. Ampicilin Alkaloid se izlučuje u majčino mlijeko, pa ga je potrebno oprezno primjenjivati tokom dojenja.

Upravljanje vozilima i mašinama
Ampicilin Alkaloid ne utiče na Vašu sposobnost upravljanja vozilima i rada na mašinama.

Šta morate znati o pomoćnim supstancama koje sadrži lijek Ampicilin Alkaloid
Ampicilin Alkaloid kapsule sadrže boje E110 i E122 koje mogu prouzrokovati alergijski tip reakcija.


3.   KAKO UZIMATI LIJEK AMPICILIN ALKALOID

Uvijek uzimajte Ampicilin Alkaloid onako kako Vas je uputio ljekar. Ako niste sigurni kako, posavjetujte se s ljekarom ili farmaceutom.

Uzimanje lijeka
· lijek se uzima oralno i
· važno je da ga uvijek uzimate u isto vrijeme

Koliko lijeka treba da uzimate 
Doziranje Ampicilin Alkaloid kapsula zavisi od stanja Vašeg organizma i bolesti koju liječite.
Veće doze mogu biti potrebne za teške ili hronične upale.

Preporučene doze su:

Odrasli.
Uobičajena doza je 250 mg ili 500 mg četiri puta dnevno (svakih šest sati).

Stariji pacijenti
Prilagođavanje doze kod starijih pacijenata nije potrebno.

Listen
Read phonetically
Djeca
Djeca s tjelesnom masom većom od 20 kg: prema preporuci za odrasle.
Djeca s tjelesnom masom manjom od 20 kg: uobičajena doza za djecu je 50 mg/kg/dan do 100 mg/kg/dan u podijeljenim dozama (oko pola doze za odrasle).

Ako Vam bubrezi ne rade dobro, ljekar može da Vam smanji dozu ako je potrebno. Ljekar će Vam dati specifična uputstva ako idete na dijalizu.

Za doze koje se ne mogu postići kapsulama treba koristiti Ampicilin Alkaloid prašak za oralnu suspenziju.

Ako uzmete više lijeka Ampicilin Alkaloid nego što bi trebalo
U slučaju da ste uzeli previše ovog lijeka odjednom, odmah potražite medicinsku pomoć. Predoziranje može prouzrokovati sljedeće nuspojave: mučnina, povraćanje, proliv i neurološke simptome uključujući grčeve.

Ako ste zaboravili da uzmete lijek Ampicilin Alkaloid
Ako ste zaboravili primijeniti lijek, ne primjenjujte dvostruku dozu lijeka naknadno, već nastavite primjenu lijeka prema uobičajenom rasporedu.

Dozu koju ste propustili, uzmite što je prije moguće. Ako se vrijeme primjene sljedeće doze približilo, preskočite propuštenu dozu i nastaviti primjenu lijeka prema uobičajenom rasporedu. Ne primjenjujte dvije doze odjedanput da biste nadoknadili propuštenu.

Ako naglo prestanete da uzimate lijek Ampicilin Alkaloid
Nastavite s uzimanjem Ampicilin Alkaloid kapsula sve dok Vam ljekar ne kaže da prestanete, čak i ako se osjećate bolje. Ako prestanete da uzimate lijek, Vaša infekcija se može opet pogoršati.

U slučaju bilo kakvih nejasnoća ili pitanja u vezi s primjenom lijeka Ampicilin Alkaloid, obratite se svom ljekaru ili farmaceutu.


4.   MOGUĆA NEŽELJENA DJELOVANJA

Kao i svi drugi  lijekovi, Ampicilin Alkaloid može izazvati neželjena djelovanja koja se ne javljaju kod svih. 

Kod nekih pacijenata javlja se mučnina u želucu, sa gađenjem ili prolivom. Simptomi su obično blagi. Ako Vam se jave osjetljivost i bol u ustima ili jeziku ili vaginalni svrab ili iscjedak, obavijestite svog ljekara.

Neki ljudi dobiju osip kada koriste antibiotike. Ako Vam se javi svrab ili ako ste dobili osip, prestanite da uzimate lijek. Ostala neželjena djelovanja su oticanje lica, grla ili usana, zviždanje u grudima ili otežano disanje. Ova neželjena djelovanja se javljaju vrlo rijetko. Međutim, ovo mogu biti znaci ozbiljne alergijske reakcije koja može da zahtijeva hitno liječenje. Dakle, ako primijetite takve simptome, prestanite da uzimate lijek i potražite ljekarsku pomoć.
Listen
Read phonetically
Listen
Read phonetically

Ponekad se javljaju rijetke, ali ozbiljne reakcije kao što su teški proliv (vodenast, a može biti i krvav). Ako primijetite da je Vaša mokraća tamnija ili da Vam je svjetlija stolica ili primijetite žutu obojenost kože i beonjače, obratite se svom ljekaru. Neki od ovih simptoma mogu se pojaviti i nekoliko sedmica nakon uzimanja lijeka. Ako primijetite bilo koji od ovih simptoma posjetite svog ljekara.

Listen
Read phonetically
Prijavljivanje sumnje na neželjena djelovanja lijeka
U slučaju bilo kakvih neželjenih reakcija nakon primjene lijeka, obavijestite svog ljekara ili farmaceuta. Ovo podrazumijeva sve moguće neželjene reakcije koje nisu navedene u ovom uputstvu o lijeku, kao i one koje su navedene.


5.   KAKO ČUVATI LIJEK AMPICILIN ALKALOID

Ampicilin Alkaloid čuvati izvan dohvata i pogleda djece.
Ampicilin Alkaloid se ne smije koristiti poslije isteka roka upotrebe navedenog na pakovanju. Rok trajanja odnosi se na zadnji dan tog mjeseca. 
Lijek treba čuvati na temperaturi do 25 C. 
Neiskorišteni lijek ne treba odlagati u kućni otpad ili ga bacati u otpadne vode.  Potrebno je pitati farmaceuta za najbolji način odlaganja neutrošenog lijeka, jer se na taj način čuva okolina.


6.   DODATNE INFORMACIJE

Šta Ampicilin Alkaloid sadrži
· Aktivna supstanca je ampicilin. 
Jedna kapsula sadrži 500 mg ampicilina (592,2 mg u obliku ampicilin-trihidrata).

· Pomoćne supstance su: kalcij-hidrogenfosfat, dihidrat; silicij-dioksid, koloidni, bezvodni, magnezij-stearat. 
Sastav želatinske kapsule: želatin, natrij-laurilsulfat, titan-dioksid E171, boja žuta E110, boja karmoizin E122, boja gvožđe-oksid, crna E172.



Kako Ampicilin Alkaloid izgleda i sadržaj pakovanja
Tvrde želatinske kapsule mat crvene-mat crne boje, ispunjene bijelim ili skoro bijelim praškom.
Unutrašnje pakovanje je Al/PVC blister. Svaki blister sadrži 8 kapsula.
Spoljašnje pakovanje je kartonska kutija koja sadrži 16 kapsula (2 blistera) od 500 mg, uz priloženo Uputstvo za pacijenta.

Režim izdavanja lijeka
Lijek se izdaje uz ljekarski recept.

Proizvođač 
ALKALOID AD Skopje	
Bul. Aleksandar Makedonski br. 12			
1000 Skopje, Republika Severna Makedonija	

Proizvođač gotovog lijeka
ALKALOID AD Skopje	
Bul. Aleksandar Makedonski br. 12			
1000 Skopje, Republika Severna Makedonija	

Nosilac dozvole za stavljanje u promet gotovog lijeka 
ALKALOID d.o.o. Sarajevo
Isevića sokak 6, Sarajevo
Bosna i Hercegovina

Broj i datum rješenja
AMPICILIN ALKALOID, 500 mg, kapsula, tvrda: 04-07.3-2-6260/21 od 09.08.2022

Datum revizije uputstva
Avgust, 2022.

